
Pal o 12
vizvedača



Kada kurko peske džaha dureder andro pribeh pal o Izraeli� the pal ada, sar džanas avri andral o Egipt. Amari
lekcija sikavel pal o 12 vizvedača, save gele te predikhel e zasľubimen phuv. O tex�, save genaha andral e Biblia
hine andre 3. Mojžišoskri 1-3 the 13-14. Kala hine o hlavna bodi:

• O Jozue the o Kaleb dikhenas veci, savendar daranas, ale rozhodňinde pes te pačal le Devleske. The amen
šaj pačas le Devleske andro časi, sar pes daras.

• O Del hino bareder the zoraleder, sar savoro aver abo vareko aver.

• Kamňamas te dikhel pro Del, na pro veci, save amenge čoren o smirom.

• O manuša peske kidle avri te pačal le 10 vizvedačenge, sar te pačal le Devleske. Mušinas te pačal le
Devleske, bo Ov furt doľikerel peskre sľubi.

Predžas peske e lekcija

Leperen le čhavorenge, oj o čhave le Izraeloskre sas pro drom andre nevi phuv the oj o Del len ľidžalas le
stlupoha la chmaratar the le stlupoha la jagatar.

Phučhen le čhavorendar, či pes imar varekana daranas. Vakeren pal varesave veci, save len daraven avri.
Sikaven pre ada, oj sako pes varekana daral, ale o Del amen šaj del odvaha.

Phurden upre balonos. La fixkaha upre kresľinen obrazkos pal o veci, savendar pes daran o čhavore abo the
tumen korkore. ( Šaj oda aven igen jednoducha obrazki). Sikaven pre ada, savi bari pes amenge e dar dičhol.
Len vareso ostro vecos a predžubinen o balonos abo muken avri o lu�os. Sikaven, oj e dar nane ňič buter sar
lu�os. Kada obraz použinen pre ada, oj le čhavorenge te sikaven, oj buterval pes daras varesostar, sostar na
mušinas. Le Devleha pes na mušinas te daral.

O Del kamelas te zgenel le manušen a the zorganizinel le manušen andral o Izrael. Višvetľinen le čhavorenge,
oj te organizinel hin te thovel o veci andro poradkos. Pal ada, keci berš hin le čhavorenge, šaj zgenen lengre
hrački a šaj len sthoven.

Skiden 12 veci (minci, barora, guľki...) Save važinena rovnakones the jekh varesavo igen pharo vecos. Keren
tumenge jednoducho vaha. Pre kľučka figinen vešakos. Pro soduj seri pro vešakos zachuden duj šnurki le
poharenca pro koňec. Akana šaj použinen kadi vaha pre kadi lekcija (dureder o pokini hine online). Andre ada,
sar rakinen o veci andro pohara, genen zoraha. Andre jekh thoven duj veci andre aver deš veci. Sikaven, oj
o deš veci hine phareder sar o duj veci. Paľis len oda igen pharo vecos a thoven les andro poharis paš o duj
veci. Aleha sikaven, oj ada so phenel o Del hin buter sar ada, so phenen aver. Leperen le čhavorenge, oj oda so
phenel o Del, hino lačho, na dzal pal oda, so phenen aver manuša.

Modľinen tumen le čhavorenca a mangen le Ježiš, oj tumenge te pomožinel te ačhel pal oda, so phenel o Del
the te na daran tumen.

Angluno lav

O hri the aktiviti
Bavinas pes pro

vizvedača
Aleha, oj bavinena kadi hra

pomožinena le čhavorenge te
achaľol, so hin te špehinel the
oda so kerenas o vizvedača.
Pal ada, keci berš hin le

čhavorenge šaj použinen
pismena abo farbi.

Višvetľinen, oj o vizvedača gele
andre zasľubimen phuv, oj te

dikhen, so arakhena.

Ovocno hoscina
E zasľubimen phuv sas pherdo
thud the mjados the pherdo

lačho ovocje.
So te tumenge pripravindžanas
varesavo občerstveňje. Ovojce,
save tumare čhave rado chan.

Paľikeren le Devleske vaš ada, oj
tumen diňa veci, save tumenge

anen radišagos.

Te zgenel o hrački
Tumare čhavore achaľona ,so
hin te zgenel the te trieďinel.

Len tumenge varesave hrački
abo varesavo materijalos.
Sthoven o veci. Napriklad:
motora, kocki, pastelki.

Paľis len zgenen, oj te dikhen,
keci tumen hin savorestar.

Strin avri o obrazki, so hine teleder a ker lendar
skladački.

Pale len sthov, oj tuke te zapametines, so arakhle
o vizvedača andre zasľubimen phuv.

Skladačka E zasľubimen phuv

O bare veci farbin andre kiko farbaha
O cikne veci farbin andre ľoľa farbaha

Bare abo cikne

Kresľin the farbin andre 10 smutna mu ja the 2 šťastna
mu ja

• Thuľi škatuľa
• Zoralo univerzalno ľepos
• Konara, prajti, cikne bara

(použinen tumare

predstavi)

• Fijalovo farba

Kada kurko kamňom te kerel e bučhi le vastenca, kaj avena o
vizvedača, save džan andre zasľubimehun phu, oj te dikhen, so
šaj arakhen. Medikh chudena te kerel e bučhi le vastenca, džan

pre prechadzka, oj te arakhen, so tumenge kampel.

So tumenge kampel:

Prirodno kolaž – hrozno

Sar te kerel:

Le ľepoha keren
trojholňikos a čhiven
upre poši, oj te keren

hrozno.

Spojinen savore tumare
veci a skušinen te kerel
varesavo obrazkos.

Džan pre prechadzka
andro parkos abo
zahrada a arakhen
o veci, save tumenge
kampel pre tumaro

obrazkos.

Pre ľepenka thoven
o ľepos a chuden te
ľepinel o veci ode, kaj

kamen te avel.

Sar zašučola andre, la
farbaha šaj dokeren
o detajli. Napriklad, oj
farbinena o hrozno.

Dothoven o prajti the
aver materijalos.

Čas pro modľitbi
Paľikeren le Devleske, oj hino zoralo the oj ňič
prekal Leste nane ňemožno.
Mangen le Devles, oj tumenge te pomožinel te
avel zoralo the te pačal Leske.

Čas pro ucťjevaňje
My God is so big
https://youtu.be/Bha0hAUqJ_U

Be bold, Be strong
https://youtu.be/zRvCUz6KFB4

Strong and Courageous
https://youtu.be/t34ajxa7TCI

Aver kurko
Sar phirenas pal e ďivočina

O giľa pro ucťjevaňje. O giľa nane kerde prekal o Trueway Kids.
O Youtube videa šaj použinen ča prekal tumende.

Te mek oda na kerdžan, zaregistrinen
tumen, oj tumenge te avel aver
kurkeskri lekcija pro e-mail
truewaykids.com/subscribe/


